Paskancho Chovto Aitar (26 / 04 / 2026)
DHORMPRANTIK SIMINARINK BHETTOILOLO AITAR
Vixoi: Jezu Borea Gonvlleacho Tallo Vollkhum-ia, Bhorvanxean Tacho Pattlav Korum-ia

Gayonank Suchna:

Proves — Sorvesporachi seva korat A-30,slok2 &3
D.T.V.— Tukach, Bapa C-38
Krist-Prasad — Jezu, Borea Gonvllea D-13

Xevott — Mornnache nhidentulo K-05
SURVATECHIM UTRAM:

Bhavam-bhoinnimno, Paskancho Chovto Aitar Borea Gonvlleacho Aitar mhonn somarombtat.
Amchea Mha-Dhormprantant ho Aitar Dhormprantik Siminarink vo Akarnnechea Ghorank
bhettoila. Heach nimtan aiz amcho vixoi, “Jezu Borea Gonvlleacho tallo vollkhum-ia,
bhorvanxean Tacho pattlay korum-ia”. Aiz, Jezu Borea Gonvlleacho tallo aikun, Tacho
bhorvanxean pattlav korunk, zaite tornnatte Dhormprantik Akarnnechea Ghoramni, mhonnge,
Sallganvche Dhakttle Siminarint, Raiturche Vhoddle Siminarint ani Adlea Gdyam aslolea
Gonvllik Vidyamondirant, apli tyari kortat ani munniari yadnikponn svikarun Jezu Borea
Gonvlleachem misanv fuddem vhorunk akarnni ghettat. Heam ghoramni vavurtoleam vhoddilam
pasot ami akarnni ghetoleam soglleam pasot magum-ia. Toxench, ami-i zonn-eklean, hurben ani
mogan Borea Gonvlleacho pattlav korunk amkam-i Bapachi kurpa hea Misachea Bolidanant
magum-ia.

Jezu Devacho Sobd. Jezu Borea gonvlleacho tallo ami Tachea Utrantlean ollkhunk yeta. Dispotiim
Tachem Utor aikun amkam Tachem asnnem bhogum yeta. Tor heach Devachea Utrachi bhuzonn
ami kortoleanv. Survatechem gaion choltana amichim bhav/bhoinn, Povitr Pustok manachea
zagear dovrun, Taka fulancho jhelo ghalun, Taka dhumpaun man ditoleanv. Atam survatechea
gaionak ubim ravum-ia.

BHAVARTHEANCHEM MAGNNEM:

1.

Leo amchea Pap Saiba sovem / Filipe Neri amchea Bispa sovem, / Simido amchea Adari-
Bispa sovem / ani toxench soglleam yeram amchea Yadnikam sovem / Jezu Borea
Gonvlleacho rupkar disun yeunk / ani te aplea jivitache dekhintlean, aplea hatant ghatloleam
xelleank / boro chorov diunk sodanch thokos gheun vavurlear puro mhonn /Bapa lagim
magum-ia.

Amchea desachea fuddareamni / amcho des svotontr korunk nisvarthiponnan vavurlolea
fuddareanchi dekh ani sfurti aplea dolleam mukhar dovrun / aichea kallar te desache khore
rakhonndar zaunk / Bapacho adar tankam magum-ia.

. Hanga ekttaim zal'lea amam somestamni, Jezu Borea Gonvlleacho tallo aikun / To dakoita

to sugunni jivitacho marog ami dhorunk / ani jivitache subham' follam diunk pavlear puro
mhonn / Bapa lagim magum-ia.

Amchea akarnnechea ghoramni zaite tornnatte akarnni ghetat. / Tancher ani tankam
margdorxon ditoleam vhoddilancher subham' axirvad ghal mhonn / toxench, padriponnank
ani dharmik jivitak veng marunk / aichea tornnatteanchea kallza-monant hi bori khuxi rigoi
mhonn / Bapa lagim magum-ia.

Devache khuxe pormonnem Alto savlem somudaiek kopel bandhunk favo to zago ani arthik
adar mel’lear puro mhonn, Bapa lagim magum-ia.

Aiz misachi mandavoll kortat

, tor Jezu borea
gonvlleache dekhin cholunk, To sangta tea margar aplim pavlam marunk, Bapa lagim

magum-ia.






